
Musa nami gmita rirth mu tama

Nigan kingal malu bi karat ka jiyax sngayan, tama mu o dsun ku na
gqmita rirth mu tama gaga thiyaq bi alang isil ni gaga mniq daya ka sapah na.

Mgrbu empitu tuki do paah nami sapah peapa nami tdruy qapi musa
pyaan tdruy qrngul. Marig nami paya ni peapa nami tdruy qrngul Truku sun,
yaa bi dalih tru tuki do dhuq nami pyaan alang na da. Kiya ni jima nii miyah
smtrung mnan ka rirth mu tama da. Peapa nami tdruy qapi na musa sapah na
duri, dalih maxal kingal tuki do dhuq nami sapah na, nii mqgaras bi smtrung
mnan ka kingal ruwan sapah dha, mgaras nami bi smtrung dhyaan ka yami
uri, bsiyaq balay ini nami ppqita uri da.

Kingal ruwan sapah ririh mu rudan nii o nigan rirth mu tama ni bubu,
rirth mu gbsuran snaw, ririh mu mswayi snaw ni kuyuh(qrijil). Rima hiyi ka
kingal ruwan sapah dha. Embbiyax bi ni malu b1 kana ka dhiya. Mniq
dgiyaq daya ka sapah dha o malu qtaan kana ka ddgiyaq, qghuni, sprip,
hngak, gsiya..., malu nigan ka llingay dha. Musa ta hiya o malu bi kana
kuxul ta uri. Ana bi rabang nigan ka saw nii dxgal wah!

Mtmay nami ruwan sapah na ni tluung nami ska sngayan

sapah. Smiling ku rirth mu gbsuran snaw ““ gaga inu ka saan ngangut(c)

hug? ” ni tgsaan ku na do musa ku da. Ska sapah dha o ana manu nigan
kana. Nigan suyang b1 sapah hpuyan, uqan, tqian, trmaan, malu balay ka
smlaan dha sapah dha, saw bi sraun wah! Mkan nami nhapuy o ana manu
nigan uri, nigan hiyi rudux, samat(c), siyang, pdpajiq(smsama), bgu
damat(c), hlama masu, butul ni saw mmahun dsaw nii lala(egu) bi suyang
uqun ni mgqaras nami mkan ni mimah kana wah! Rmngaw ka ririh mu bubu
o “ wana sayang ka miyah namu tuhuy o gqrasun balay ni ququ ta mkan ni
iya gsiqa! ” msa. Mgqgaras nami pprngaw ana manu kkari uri, ana bi rabang
grasun ni mhuway balay ka dhiya.

Rirth mu mnswayi tru hiyi nii o gbsuran o ga matas ptasan tgbaraw,
swayi snaw o ga matas ptasan tgska, swayi kuyuh(qrijil) o ga matas ptasan
bilag. Mdrumuc matas(muyas) ni embbrax b1 hiyi dha kana ka dhiya. Mniq
sapah uri o smparu bi rudan dha ni mddayaw bi mmkay qpahun sapah uri.

Sun mu hiya Imnglung ka nsaan mu tuhuy sapah ririh rudan mu nii o
uxay nuwa mgqaras rmigaw mita suyang qtaan, lala bi saw pprgun mu

smluhay uri.

